
॥ Lakshmi Narsimha Karavalambam Stotram॥ 

 
Śrīmatpayonidhiniketana cakrapāṇe bhogīndrabhogamaṇirājita 

puṇyamūrte 
Yogīśa śāśvata śaraṇya bhavābdhipota lakṣmīnṛsiṁha mama dehi 

karāvalambam || 1 || 

Brahmeṇdrarudramarudarkakirīṭakoṭi 
saṁghaṭṭitāṅghrikamalāmalakāntikānta 

Lakṣmīlasatkucasaroruharājahaṁsa lakṣmīnṛsiṁha mama dehi 
karāvalambam || 2 || 

Saṁsāradāvadahanākarabhīkaroru-jvālāvalībhiratidagdhatanūruhasya 
Tvadpādapadmasarasīruhamāgatasya lakṣmīnṛsiṁha mama dehi 

karāvalambam || 3 || 

Saṁsārajālapatitatasya jagannivāsa sarveṅdriyārtha baḍiśāgra 
jhaṣopamasya 

Protkaṁpita pracuratāluka mastakasya lakṣmīnṛsiṁha mama dehi 
karāvalambam || 4 || 

Saṁsārakūmapatighoramagādhavūlaṁ saṁprāpya 
duḥkhaśatasarpasamākulasya 

Dīnasya deva kṛpayā padamāgatasya lakṣmīnṛsiṁha mama dehi 
karāvalambam || 5 || 

Saṁsārabhīkarakarīṁdrakarābhighāta niṣpīḍyamānavapuṣaḥ 
sakalārtināśa 

Prāṇaprayāṇabhavabhītisamākulasya lakṣmīnṛsiṁha mama dehi 
karāvalambam || 6 || 

Saṁsārasarpaviṣadigdhamahogratiīvra 
daṁṣṭrāgrakoṭiparidaṣṭavināṣṭamūrteḥ 

Nāgārivāhana sudhābdhinivāsa śaure lakṣmīnṛsiṁha mama dehi 
karāvalambam || 7 || 

Saṁsāravṛkṣabījamanantakarma-śākhāyutaṁ 
karaṇapatramanaṁgapuṣpam 

Āruhya duḥkhaphalitaḥ cakitaḥ dayālo lakṣmīnṛsiṁha mama dehi 
karāvalambam || 8 || 

Sansārasāgaraviśālakarālakāla nakragrahagrhasitanigrahavigrahasya 
Vyagrasya rāganicayorminipīḍitasya lakṣmīnṛsiṁha mama dehi 

karāvalambam || 9 || 

Sansārasāgarnimajjanamuhya mānaṁ dīnaṁ vilokaya vibho karuṇānidhe 
mām 

Prahlādakhedaparihāraparāvatāra lakṣmīnṛsiṁha mama dehi 
karāvalambam || 10 || 

Sansāraghoragahane carato murāre 
māroggrabhīkaramṛgapracurārditasya 

Ārtasya matsaranidāghasuduhkitasya lakṣmīnṛsiṁha mama dehi 
karāvalambam || 11 || 

Baddhvā gale yamabhaṭā bahu tarjayanti karṣaṁti yatra 
bhavapāśaśatairyutaṁ mām 

Ekākinaṁ paravaśaṁ cakitaṁ dayālo lakṣmīnṛsiṁha mama dehi 
karāvalambam || 12 || 

Lakṣmīpate kamalanābha sureśa viṣṇo yajñeśa yajña madhusūdana 
viśvarūpa 

Brahmaṇya keśava janārdana vāsudeva lakṣmīnṛsiṁha mama dehi 
karāvalambam || 13 || 

Ekena cakramapareṇa kareṇa śaṅkha-manyena 
sindhutanayāmavalambhya tiṣṭhan 

Vāmetareṇa varadābhayapadmacihnaṁ lakṣmīnṛsiṁha mama dehi 
karāvalambam || 14 || 

Andhasya me hṛtavivekamahādhanasya 
corairmahābalibhirindriyanāmadheyaiḥ 

Mohāṁdhakārakuhare vinipātitasya lakṣmīnṛsiṁha mama dehi 
karāvalambam || 15 || 

Prahlādanāradaparāśarapuṁḍarīka-vyāsādibhāgavatapuṁgavahṛnnivāsa 
Bhaktānuraktaparipālanapārijāta lakṣmīnṛsiṁha mama dehi 

karāvalambam || 16 || 

Lakṣmīnṛsiṁhacaraṇābjamadhuvratena stotraṁ kṛtaṁ śubhakaraṁ bhavi 
śaṅkareṇa 

Ye tatpaṭhanti manujā haribhaktiyuktā-ste yānti 
tatpadasarojamakhaṁdarūpam || 17 || 

